ՏԵՂԵԿԱՆՔ
«Հայաստանի Հանրապետության կառավարության և Բրազիլիայի Դաշնային Հանրապետության կառավարության միջև առևտրային և ներդրումային համագործակցության մասին» փոխըմբռնման հուշագրի ստորագրման նպատակահարմարության մասին

«Հայաստանի Հանրապետության կառավարության և Բրազիլիայի Դաշնային Հանրապետության կառավարության միջև առևտրային և ներդրումային համագործակցության մասին» փոխըմբռնման հուշագրի նախագիծը (այսուհետ` Նախագիծ) բաղկացած է ներածությունից և 9 հոդվածներից:
Նախագծով սահմանված են Հայաստանի Հանրապետության և Բրազիլիայի Դաշնային Հանրապետության միջև առևտրային և ներդրումային գործունեության ոլորտում համագործակցության ընդհանուր սկզբունքները: 
Նախագիծը հիմք կհանդիսանա իրականացնելու համար համատեղ աշխատանքներ ուղղված հավասարության և փոխշահավետության հիման վրա երկու երկրներում գործարար նախաձեռնությունների խթանմանը:
Փոխըմբռնման հուշագիրը ներառում է հոդվածներ` Կողմերի միջև ակնկալվող համագործակցության շրջանակների, համատեղ աշխատանքային խմբի ստեղծման և գործունեության, վեճերի կարգավորման և այլ դրույթների վերաբերյալ: Նախագծի առանձին հոդվածով սահմանված են նաև փոխըմբռնման հուշագրի ուժի մեջ մտնելու, տևողության և դադարեցման պայմանները, ինչպես նաև գործողության շրջանակները:
Ելնելով վերոհիշյալից` ՀՀ տնտեսական զարգացման և ներդրումների նախարարությունը նպատակահարմար է համարում «Հայաստանի Հանրապետության կառավարության և Բրազիլիայի Դաշնային Հանրապետության կառավարության միջև առևտրային և ներդրումային համագործակցության մասին» փոխըմբռնման հուշագրի ստորագրումը Հայաստանի Հանրապետության կողմից:

